
1. Siunnersuutip imarisaa siunertaalu

Kalaallit Nunaannut suliffissarsiortut killilersimaarnissaat pillugu Inatsisartut inatsisaata nr.
27, 30. oktober 1992-imeersup marlunnik annikitsunik allannguutegartinnegarnissaa
inatsisissatut siunnersuutikkut nassiunnegartukkut siunnersuutiginegarpoq. Sulisitsisunut
atorfinnut  inatsimmi  maleruagassiiviginegartunut — avataaneersunik  sulisogarnissamik
kissaategartunut suliffissanut nittartagaq pinngitsoorani atornegartussanngortinnegarpog.
Suliffissarsiortut nunatsinni nunagavissut suliffissanut nittartakkami sulisussarsiorluni
allagarsiissutiginegartuni  atorfinitsinnegartarnissaannik  kissaateqarneq aallaavigalugu
allannguuteqartitsisogarpoq, tamatumalu sulisitsisut suliffissanut nittartakkanik atuinerannut
ataqatigiissinneratigut ~ Kalaallit Nunaat tamakkerlugu suliffissaaleqgisut  atorfinnut
ginnutegarnissamut periarfissagartinnegalissapput.

Sulisitsisut nunatsinni suliffissarsiortunik nalilersuinerminni sulisussaminnik naleqquttunik
nassaarsinnaanngikkunik, avataaneersunik sulisogarnissamut kommunimit akuersissummik
ginnutegarnissamut periarfissagassapput. Avataaneersumik sulisussarsiornissamut
kommunimut ginnutegartogarsinnaavoq sulisussarsiornerup nittartakkami
allagarsiunneqgarsimanerata aamma nalaani. Taamaattumik piffissap suliamik ingerlatsinermut
atorneqgartup sivisunerulerneranik kingunegartussaanngilag, tamanna suli ullunik 14-inik
sivisussuseqassammat. Kommunilu  kalaallinik  sulisussanik  sumiiffissiniarnissaminut
suliffissanut nittartakkakkut pitsaanerusumik periarfissagarpoqg, nalilerneqgarporlu suliaq
taanna piffissap ullunik 14-inik sivisussusillip iluani naammassinegarsinnaasog.

2. Inatsisartut siunnersuummik siullermeerinninnerat

Siunnersuut  partiinit ~ amerlanerussutegartunit ~ tapersernegarmat  ataatsimiititaliamit
aallarniutigalugu ogaatiginegassaaq. Tamanna ataatsimiititaliamit tusaatissatut tigunegarpoq,
taamatullu amerlanerussuteqgartogarnera aammalu inatsisissatut siunnersuutip
annertunnginnera tunngavigalugit naatsumik isumaliutissiissutegassalluni.

3. Tusarniaanermit akissutit

Siunnersuut piffissami 18. maj 2015-imiit 22. juni 2015-imut Namminersorlutik Ogartussat
tusarniaanermut nittartagaanniippoqg.

Siunnersuut aamma tusarniaaffiusunut makkununnga togqgaannartumik nassiunnegarpoq: GE -
Sulisitsisut, NUSUKA, SIK, KANUKOKA, Kommunegarfik Sermersooq, Qaasuitsup
Kommunia, Qeqgata Kommunia, Kommune Kujalleq, IMAK, PIP, Sermitsiag, ASG,
Naalakkersuisut Siulittaasuata Naalakkersuisoqgarfia, Aningaasagarnermut
Naalakkersuisogarfik aamma llaqutariinnermut, Naligiissitaanermut Isumaginninnermullu
Naalakkersuisogarfik.

Oqartussanit, kattuffinnit suliffegarfinnillu ukunannga tusarniaanermut akissutit
tiguneqarput:

GE - Sulisitsisut, NUSUKA, SIK, KANUKOKA, Kommunegarfik Sermersooq, Qaasuitsup
Kommunia, Qeqgata Kommunia, Kommune Kujalleg, IMAK, PIP, Sermitsiag, ASG,
Naalakkersuisut Siulittaasuata Naalakkersuisogarfia, Aningaasagarnermut
Naalakkersuisogarfik, [laqutariinnermut, Naligiissitaanermut  Isumaginninnermullu
Naalakkersuisogarfik aamma Sermitsiag. AG.

3.1 Ataatsimiititaliap tusarniaanermut ogaasegaataa

Ataatsimiititaliaq  tusarniaanerpiamut  ogaaseqaatissaganngilag.  Ataatsimiititaliamilli
maluginiarneqarpoq tusarniaaffigineqartut ataasiakkaat inatsisissatut siunnersuummut
ogaaseqaateqartut.  Tusarniaaffiginegartut  taakku  ogaaseqaataat  Naalakkersuisunit
inatsisissatut siunnersuummut nalinginnaasumik nassuiaatini naammattumik
qulaajaavigineqgarsimasutut isigalugit  ataatsimiititaliag ~ tusarniaanermut  allanik
ogaaseqaatissaganngilag. Ataatsimiititaliamilli Naalakkersuisunut siunnersuutiginegassaaq
tusarniaanermut  akissutisiffigineqartut  allattorsimaffiat ~ siunissami  nalinginnaasumik
nassuiaatini aamma ilanngunnegartalissasoq.

4. Ataatsimiititaliap siunnersuummik suliarinninnera

Siunnersuummik  siullermeerinninnermi  ogaatigineqgartut ataatsimiititaliamit matumani
uteqqinneqassanngillat, partiilli ogaaseqartartuisa ogaasegaataat innersuussutiginegassallutik.
Inatsisissatulli ~ siunnersuut tusagassiiviup  Sermitsiap inatsisissatut  siunnersuummut
matumunnga atatillugu tusarniaanermut akissutimini ogaatigisaatut unammillegatigiinnermut
equtitsisutut isiginegarsinnaanersoq ataatsimiititaliamit naatsumik isummerfiginegassaag.

4.1 Inatsisissatut siunnersuut unammillegatigiinnermut equtitsiva?

Tusagassiiviup  Sermitsiaq.AG-p aammalu  Sulisitsisut tusarniaanermut akissutaanni
allassimavoq inatsisissatut ~ siunnersuut  unammillegatigiinnermut  equtitsisinnaanera
ilimanartog. Aammattaaq nalinginnaasumik nassuiaatini allassimavoq “Aammattaariu
Atuisartogarnermut _Unammilleqatigiinnermullu  Aqutsisogarfik naliliivog nuna
tamakkerlugu suliffissanut nittartagaqg akeganngitsoq, unammillegatigiinnermut
inatsimmi aalajangersakkanut akerliussanngitsoq”. Atuisartogarnermut
Unammillegatigiinnermullu  Aqutsisogarfiup naliliinera Naalakkersuisunit issuarneqgartoq
ataatsimiititaliamit ima paasinegarpoq; inatsisissatut siunnersuut unammillegatigiinnermut
equtitsisuunngitsog.

Suliami matumani tunngaviusutut aamma akuerinegartariagarpoq apeqqutip immikkorluinnag
ittup tamatuma eqgortumik naliliiffiginissaanut Atuisartogarnermut
Unammillegatigiinnermullu Aqutsisoqarfik piginnaanegarnerpaasoq. Inatsisissatut
siunnersuutip tusagassiiviit unammillernerannut equtitsinnginnissaata gqulakkeernegarnissaa
suliami  matumani  ataatsimiititaliamit  pingaartinnegarpoq. Taamaattumik ilaatigut
Atuisartogarnermut  Unammilleqgatigiinnermullu  Aqutsisogarfimmit siunnersornegarnikkut
ajornartorsiut tamanna Naalakkersuisut sukumiisumik misissorsimassagaat ataatsimiititaliamit
naatsorsuutiginegarpoq, taamaalilluni siunertarineganngitsunik kingunegagqunagu.

5. Siunnersuutip aningaasaqarnikkut kingunissai

Naalakkersuisut allapput "Allannguutissatut siunnersuutip sulisitsisut pisussaaffilernegarput
atorfiup  inuttassarsiuunneqgartup nuna tamakkerlugu suliffissanut  quppersakkami
allagarsiunnissaanut, tamatumalu ilutigisaanik nunanit allaniit sulisussarsiorsinnaanermut.
Suliffissanut nittartakkami atorfiit inuttassarsiorlugit allagarsiissutigineqgartut suliffegan-
ngitsunut  ingerlatsiteqqgilluni  paasissutissiissutigineqaannartussaammata  sulisitsisunut
immikkut suliassagarnerulissanngilag, tassami suliffissanut allagarsiissutissat sulisitsisunit
suliarineqareersut  suliffissanut  nittartakkamut  ikkutiinnarnegartussaapput. ~ Tassalu
suliffissanut  nittartakkami  allagarsiinissamut  najogqutassanik  immikkuullarissunik
pilersitsisogartussaanngilag. Taamaaliornikkut naliliisogarpoq allannguut annikitsuinnarmik
inuussutissarsiortunut aningaasaqgarnikkut allaffissornikkullu sunniutegassasog."
Naalakkersuisut inatsisissatut siunnersuummik piareersaanerminni tamanna sukumiisumik
misissorsimassagaat ataatsimiititaliamit naatsorsuutiginegarpog. Taamaalilluni
akuersissutiginninneq naatsorsuutiginngisanik kingusinnerusukkut kingunegagqunagu.

6. Ataatsimiititaliap inassuteqaataa
Ataatsimiititaliap isumaqatigiittup siunnersuut akuerinegassasog inassutigaat.

Taama oqaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

